
Iduri egiten

IDURI EGITEN aritu da abaritza (Quercus coccifera),
orain artean, Gipuzkoan. Zuhaixka edo zuhaitz tti-
kia da abaritza, sei-zortzi metro hazi baldin badaite-
ke ere gehienetan metro pare bateraino besterik
luzatzen ez dena. Landare mediterranear peto-
petoa dugu, eta Quercus sendian —haritza, ametza,
artea, artelatza, erkametza...— berozaleenetakoa
izaki, geurean Pirinioen hegoaldean soilik eta behe-
ko lurretan, mendi tontor hotzetara igo gabe bizi
da. Nafarroan eta Araban beren urak Mediterrane-
ora isurtzen dituzten lurretan ezaguna izan da beti.
Zuhaixka hau erlikia bat da, ordea, atlantiar isurian.
Bizkaian 1989an topatu zuten, Muskiz aldeko Mon-
taflo mendiaren magal eguteran, penintsulako aba-
rizti iparrekoena da. Gipuzkoan aurkitu berria da
abaritz baso bat, lehena eta bakarra, Arrasateko
Udalaitz mendiaren hego maldan. Zumal eta zumel
ere deitu izan zaio abaritzari, eta hara!l Udalaitzen
ipar isurian, Elorrio aldera, Zumelegi ibaia jaiotzen
da, Arrazolarekin bat egitean Ibaizabal osatzen
duena. Abariztia, mendeak joan eta mendeak etorri,
jipoitu eta eraitsitako artadien ordezko pobrea da,
erretako artadiak ordezkatzen ditu batez ere. Bera,
berriz, sustraietatik altsumak bota eta ingurua kolo-

nizatzeko aparteko gaitasuna duenez piroerresis-
tentea da.

Abaritzaren ezkurra mikatza da eta besterik
ezean ahuntzek-eta jan izan dute; erreta, berriz,
kafearen ordezko izan da. Egur ttikia sutarako eta,
batik bat, iduritarako botatzen zen. Eta edozein
belar pila meta ez den eran iduria ez da ikatza...

Izen zientifikoan jasoa du, baina, abaritzak histo-
rian aitortu zaion balio bitxiena: Quwercus coccifera.
Quercus, lehen esan bezala, arte eta haritzen senide
delako; coccifera, “kukurrutxa” eta “eraman’ adieraz-
ten duten latineko coccum eta fero hitzetatik. Abari-
tzaren azalean itsatsi eta haren izerdia zurrupatuz
bizi den kukurrutxa berezi bat medio, Kermes
kukurrutxa. Hortik frantsesezko Chéne-kermes eta
ingelesezko Kermes vak izenak.

Gurbitza

Esaera

“Zuharrari (zumarrari)
ez galda sagarrik”

1820

Hamatrkada horretantxe desa-
gertu zen BEgipton milaka urte-
tan papera egiteko erabili izan
zen papiroa, Cyperus papyrus

Ondo gure lurretakoa izanagatik
ez dugu gurbitza (Arbutus unedo)
ezagutzen. Udazkenaren bihotz
alde honetan jartzen da ikusgarri,
pinpirin asko. Urteko fruitu kox-
korrak eskaintzen dizkio, jan eta
beraren haziak sakabanatu nahi
dituen edonori. Era berean, frui-
tuekin batera datorren udazke-
nean helduko diren fruitu berriak

emango dituzten lore pinportak
irekitzen ditu, mutturra arrosa
kolorekoa duten ezkilatxo xuriak.
Ugaltze batean bizi da. Topatzen
saiatu zaitez, euria ari duen egune-
tan batik bat. Azalik ez du fruituak
eta ura barruraino sartzen zaio,
barruko azukrearen hartzidura
abiarazi eta alkohola sortuz; mox-
kor punttu polita erantsiko dizu...

subsp. hadidii. Landare honen
izenetik dator papera hitza
bera. 1968an papiro mota
honetako multzo bat Umm
Risha lakuan aurkitu zen, eza-
gutzen den bakarra. 1997ra arte
ez zuten galtzeko arrisku bizian
dauden landareen zerrenda
gorrian sartu.

